
2026 წლის II კვარტლის
ბიულეტენი

კვარტლის სტატია

ჰუმანიტარული
საჭიროებები აფხაზეთში  და
კოორდინაციის მექანიზმების
გაძლიერების მნიშვნელობა

(#82)

საარსებო წყაროების
უზრუნველყოფა

ჰუმანიტარული 
დახმარება და დაცვის

მონიტორინგი

თემის განვითარება და
ადვოკატირება

მშვიდობის მშენებლობა 
და ნდობის აღდგენა

ჩვ
ენ

ი 
პრ

ო
გრ

ამ
ებ

ი



მე-2 კვარტლის განმავლობაში ფოთში განხორციელებულმა აქტივობებმა კიდევ ერთხელ წარმოაჩინა, რომ
ბუნებაზე დაფუძნებული გადაწყვეტები ყველაზე ეფექტიან შედეგს მაშინ იძლევა, როდესაც ცოდნა, პრაქტიკა
და თემის აქტიური ჩართულობა ერთმანეთთან არის დაკავშირებული.

პროცესის ერთ-ერთი მთავარი ღონისძიება მალთაყვის დევნილთა დასახლებაში გამართული ეკოფესტივალი
იყო, რომელმაც ბავშვები, ახალგაზრდები, ოჯახები და თემის წარმომადგენლები საერთო იდეის გარშემო
გააერთიანა – „მწვანე მომავალი ჩვენი ეზოდან იწყება“. მონაწილეები გაეცნენ გადამუშავების პრაქტიკებს,
მწვანე ტექნოლოგიებს, ეკო-ტრანსპორტის ალტერნატივებსა და ბუნებაზე დაფუძნებულ გადაწყვეტებს, ხოლო
პრაქტიკული აქტივობების საშუალებით თავადაც გამოცადეს, როგორ შეიძლება გარემოზე ზრუნვა
ყოველდღიური ცხოვრების ნაწილად იქცეს.

განსაკუთრებული ყურადღება დაეთმო წვიმის ბაღების კონცეფციის პოპულარიზაციას. მონაწილეებმა გაიგეს,
როგორ უწყობს ეს ბუნებაზე დაფუძნებული გადაწყვეტა ხელს წვიმის წყლის მართვას, ზედაპირული
ჩამონადენის შემცირებასა და გარემოს გაუმჯობესებას. თემის წევრები, სტუმრებთან ერთად, სიმბოლურად
მცენარეების ერთობლივ დარგვაშიც ჩაერთნენ, რითაც კიდევ ერთხელ გამოიხატა საერთო
პასუხისმგებლობისა და თანამონაწილეობის მნიშვნელობა.

ფესტივალზე მნიშვნელოვანი ადგილი ეკავა ახალგაზრდების ინიციატივებსაც. ხელნაკეთობებისა და
მასტერკლასების სივრცეში მათ გადამუშავებული და მეორადი მასალებისგან შექმნილი ნივთები წარადგინეს,
ხოლო ეკო-ქვესტებისა და შემეცნებითი თამაშების საშუალებით ბავშვებმა და ახალგაზრდებმა სახალისო
ფორმით გაიღრმავეს ცოდნა გარემოს დაცვისა და მდგრადი ცხოვრების პრინციპების შესახებ. 

ეკოფესტივალზე დაწყებული განხილვები, ვორქშოპზე გაგრძელდა, სადაც სამოქალაქო საზოგადოების
წარმომადგენლებსა და თემის აქტიურ წევრებს პროექტის ფარგლებში მიღწეული შედეგები,
განხორციელებული საქმიანობა და სამომავლო გეგმები გავაცანით. შეხვედრის მნიშვნელოვანი ნაწილი
დაეთმო წვიმის ბაღების რეპლიკაციის გეგმის პრეზენტაციას - პრაქტიკულ გზამკვლევს, რომელიც
მოსახლეობას ეხმარება საკუთარი ეზოსთვის წვიმის ბაღის დაგეგმვასა და მოწყობაში. ეს ინსტრუმენტი ხელს
უწყობს ბუნებაზე დაფუძნებული გადაწყვეტების პოპულარიზაციას და ადგილობრივ თემებს აძლევს
შესაძლებლობას, კლიმატმედეგი გარემოს შექმნაში თავადაც აქტიურად ჩაერთონ.

კვარტლის განმავლობაში განხორციელებულმა აქტივობებმა კიდევ ერთხელ დაადასტურა, რომ მდგრადი
ცვლილებები იწყება ადგილობრივ დონეზე - ცოდნის გაზიარებით, პრაქტიკული გამოცდილებითა და
მოქალაქეების აქტიური მონაწილეობით. სწორედ ასეთი თანამშრომლობა ქმნის საფუძველს უფრო მწვანე,
კლიმატმედეგი და მდგრადი თემების განვითარებისთვის.

ეკოფესტივალი ფოთში 
“მწვანე მომავალი ჩვენი ეზოდან იწყება”

პროექტი ხორციელდება გაეროს განვითარების პროგრამისა (UNDP Georgia) და დანიის მთავრობის
მხარდაჭერით, პროექტის "მწვანე მომავალი, უფლებებისა და სტაბილურობის განმტკიცება" ფარფლებში.



ეკოფესტივალის ერთ-ერთი გამორჩეული მონაწილე იყო საფეხბურთო კლუბი „ოდიში 1919“, რომელმაც კიდევ
ერთხელ წარმოაჩინა სპორტის როლი სოციალური პასუხისმგებლობისა და ინკლუზიური საზოგადოების
გაძლიერებაში.

კლუბის ფეხბურთელებმა მალთაყვის დევნილთა დასახლების ბავშვებისთვის, ადგილობრივი
ახალგაზრდებისა და CHCA-ს შშმ ბავშვთა დღის ცენტრის ბენეფიციარებისთვის საფეხბურთო მასტერკლასი
და სახალისო აქტივობები გამართეს. მათ ბავშვებს საკუთარი გამოცდილება გაუზიარეს, ერთად ითამაშეს და
დღის დასასრულს ფეხბურთელების ავტოგრაფიანი ბურთები გადასცეს, რაც მონაწილეებისთვის
განსაკუთრებულ და დასამახსოვრებელ გამოცდილებად იქცა.

განსაკუთრებული მნიშვნელობა ჰქონდა ეკოფესტივალში CHCA-ს სოფელ რუხში მოქმედი 6–18 წლის შშმ
ბავშვთა დღის ცენტრის ბენეფიციარების მონაწილეობას. მსგავსი აქტივობები ბავშვებს აძლევს
შესაძლებლობას, ჩაერთონ საზოგადოებრივ ცხოვრებაში, დაამყარონ ურთიერთობები თანატოლებთან და
მიიღონ ახალი გამოცდილება. ინკლუზიური გარემოს შექმნა, სადაც ყველა ბავშვს თანაბარი შესაძლებლობა
აქვს მონაწილეობისთვის, ხელს უწყობს მათ სოციალურ ინტეგრაციას, თვითრწმენის გაძლიერებასა და
საზოგადოების სრულფასოვან წევრებად ჩამოყალიბებას.

„ოდიში 1919“ CHCA-ს მრავალწლიანი პარტნიორია და სოციალური პასუხისმგებლობის ფარგლებში
აქტიურად უჭერს მხარს შშმ და მოწყვლადი ბავშვებისთვის თანასწორი შესაძლებლობების შექმნას.
ორგანიზაციებს შორის გაფორმებული თანამშრომლობის მემორანდუმი საერთო ღირებულებებსა და მიზნებს
ეფუძნება — შეიქმნას უფრო ინკლუზიური, ხელმისაწვდომი და მხარდამჭერი გარემო ბავშვებისთვის.

ასეთი თანამშრომლობა ცხადყოფს, რომ სპორტს შეუძლია გაცილებით მეტი, ვიდრე მხოლოდ სპორტული
შედეგების მიღწევა. როდესაც სპორტული კლუბები ერთვებიან საზოგადოებრივ ინიციატივებში, ისინი ხელს
უწყობენ თანასწორობის, სოციალური სოლიდარობისა და ურთიერთმხარდაჭერის კულტურის გაძლიერებას.
სწორედ მსგავსი პარტნიორობები ქმნის გარემოს, სადაც თითოეულ ბავშვს აქვს შესაძლებლობა იგრძნოს
მხარდაჭერა, განვითარდეს და საკუთარი შესაძლებლობები სრულად გამოავლინოს.

შშმ ბავშვთა დღის ცენტრი და საფეხბურთო კლუბი
“ოდიში 1919” ეკოფესტივალზე

პროექტი ხორციელდება გაეროს განვითარების პროგრამისა (UNDP Georgia) და დანიის მთავრობის
მხარდაჭერით, პროექტის "მწვანე მომავალი, უფლებებისა და სტაბილურობის განმტკიცება" ფარფლებში.



80 წლის ზამერა კილანავას ცხოვრება ჯანმრთელობის სერიოზულმა პრობლემებმა
მნიშვნელოვნად შეცვალა. პირველად ინსულტი 18 წლის წინ გადაიტანა, 5 წლის წინ კი
ჯანმრთელობის მდგომარეობა განმეორებითმა ინსულტმა კიდევ უფრო დაამძიმა. შედეგად,
ქალბატონი ზამერა სრულად გახდა დამოკიდებული სხვა ადამიანების დახმარებაზე - მას აღარ
შეუძლია დამოუკიდებლად გადაადგილება და საკუთარი თავის მოვლა, რაც მრავალი წლის
განმავლობაში მისთვის ყოველდღიური გამოწვევა იყო. 

2026 წლის იანვრიდან ქალბატონი ზამერა ჩაერთო შინმოვლით მომსახურების სახელმწიფო
პროგრამაში, რომელსაც ზუგდიდში საქველმოქმედო ჰუმანიტარული ცენტრი „აფხაზეთი“ (CHCA)
ახორციელებს. პროგრამაში ჩართვის შემდეგ მან დაიწყო მომსახურების მიღება, რაც
ითვალისწინებს რეგულარულ ვიზიტებს შინმოვლის გუნდის წევრებისაგან. გუნდი ზრუნავს მის
ყოველდღიურ საჭიროებებზე, ჯანმრთელობის მდგომარეობის მონიტორინგზე, ჰიგიენის დაცვასა
და უსაფრთხო გარემოს უზრუნველყოფაზე.

მნიშვნელოვანი მხარდაჭერა აღმოჩნდა ორგანიზაციის მიერ დამატებით გადაცემული აბაზანის
სკამიც. ერთი შეხედვით მარტივმა მოწყობილობამ საგრძნობლად გაამარტივა მისი ყოველდღიური
ცხოვრება. აბაზანის სკამის გამოყენებით ჰიგიენური პროცედურები უფრო უსაფრთხო,
კომფორტული და ღირსეული გახდა როგორც თავად ქალბატონი ზამერასთვის, ისე მისი
მომვლელებისთვის. 

პროგრამაში ჩართვის შემდეგ მნიშვნელოვნად გაუმჯობესდა ბენეფიციარის ცხოვრების ხარისხიც.
რეგულარული ზრუნვა და პროფესიონალური მხარდაჭერა მას უფრო დაცულად და მზრუნველ
გარემოში ყოფნის შესაძლებლობას აძლევს. ოჯახის წევრებისთვის კი შემცირდა ფიზიკური და
ემოციური დატვირთვა, რომელიც მძიმე მდგომარეობაში მყოფი ახლობლის ყოველდღიურ მოვლას
უკავშირდება.

ახალი შესაძლებლობა ღირსეული
ცხოვრებისათვის – ზამერა კილანავას ისტორია

CHCA შინმოვლის პროგრამას ახორციელებს საქართველოს დევნილთა, შრომის, ჯანმრთელობისა და სოციალური
დაცვის სამინისტროს მხარდაჭერით

ქალბატონი ზამერას ისტორია ნათლად
აჩვენებს, რამდენად მნიშვნელოვანია
შინმოვლის მომსახურება იმ ადამიანებისთვის,
რომლებიც ჯანმრთელობის მდგომარეობის
გამო დამოუკიდებლად ვეღარ ახერხებენ
ყოველდღიურ ცხოვრებაში ჩართვას. ხშირად
სწორედ ასეთი მხარდაჭერა ხდება ის
რესურსი, რომელიც არა მხოლოდ საჭირო
სერვისებს უზრუნველყოფს, არამედ ადამიანს
ღირსების, უსაფრთხოებისა და მზრუნველობის
შეგრძნებას უბრუნებს.

საქველმოქმედო ჰუმანიტარული ცენტრი
„აფხაზეთი“ აგრძელებს ზრუნვას იმ
ადამიანებზე, რომელთაც ყველაზე მეტად
სჭირდებათ მხარდაჭერა, რათა თითოეულ
ბენეფიციარს ჰქონდეს შესაძლებლობა
იცხოვროს უფრო უსაფრთხო, კომფორტულ და
ღირსეულ გარემოში.



63 წლის როზა ზაქარაია უკვე მეორე წელია ჩვენი ხანდაზმულთა 24 საათიანი ზრუნვის ცენტრის
„ჩემი მორდუ“-ს ბენეფიციარია. თუმცა მისი გზა აქამდე მარტივი არ ყოფილა.

როზა მრავალი წლის განმავლობაში აფხაზეთში ცხოვრობდა. მისი ცხოვრების ისტორია სავსეა
რთული გამოცდილებებითა და გამოწვევებით, რომელთა შესახებ საუბარი მისთვის დღემდე
მტკივნეულია. წლების განმავლობაში მას ოჯახში ძალზე მძიმე და სტრესულ პირობებში უწევდა
ცხოვრება, მაგრამ გარემო პირობებისა და არსებული სოციალური რეალობის გამო, ამ პრობლემას
სათანადო ყურადღება არ ექცეოდა. მძიმე ყოველდღიურობამ, იზოლაციამ და მუდმივმა სტრესმა
მისი ჯანმრთელობაც მნიშვნელოვნად დააზარალა.

2025 წელს როზას ჯანმრთელობის მდგომარეობა იმდენად დამძიმდა, რომ იგი რუხის კლინიკაში
აღმოჩნდა. მის გვერდით გამოჩნდნენ ადამიანები, რომლებმაც ინფორმაცია მიაწოდეს შესაბამის
უწყებებს. ერთობლივი ძალისხმევით კი, შესაძლებელი გახდა როზას ჩართვა „ჩემი მორდუს“
პროგრამაში.

თავშესაფარში მოსვლისას როზას ყველაზე მეტად სჭირდებოდა უსაფრთხო გარემო,
მზრუნველობა და თანადგომა. დღეს მისი ცხოვრება სრულიად განსხვავებულია. „ჩემი მორდუ“ მას
24-საათიან ზრუნვას სთავაზობს -  სამედიცინო, საყოფაცხოვრებო, სოციალურ და ფსიქოლოგიურ
მხარდაჭერას. პერსონალი ყოველდღიურად ზრუნავს მის ჯანმრთელობასა და კეთილდღეობაზე,
ხოლო ცენტრის ბენეფიციარებთან ერთად გატარებული დრო მას კვლავ საზოგადოებრივი
ცხოვრების ნაწილად აგრძნობინებს თავს.

როზა აქტიურად მონაწილეობს ცენტრში გამართულ ღონისძიებებსა და აქტივობებში. უყვარს
სხვა ბენეფიციარებთან ურთიერთობა, დღესასწაულების აღნიშვნა, საერთო შეხვედრები და ის
სითბო, რომელიც „ჩემი მორდუს“ ოჯახში სუფევს. მისთვის განსაკუთრებულ მნიშვნელობას იძენს
ის გარემო, სადაც აღარ არის შიში, დაუცველობა და მარტოობა.

როზას ამბავი - ხანდაზმულთა 24-საათიანი
ზრუნვის ცენტრი “ჩემი მორდუ”

CHCA ხანდაზმულთა 24 საათიანი ზრუნვის ცენტრის პროგრამას ახორციელებს საქართველოს დევნილთა, შრომის,
ჯანმრთელობისა და სოციალური დაცვის სამინისტროს მხარდაჭერით

დღეს როზას ისტორიაში ყველაზე მნიშვნელოვანი
სიტყვა „უსაფრთხოებაა“. უსაფრთხოება, რომელიც მას
საშუალებას აძლევს მშვიდად იცხოვროს, იზრუნოს
საკუთარ ჯანმრთელობაზე და იცოდეს, რომ მის
გვერდით არიან ადამიანები, რომლებსაც მისი ბედი
გულთან ახლოს მიაქვთ.

როზას ცხოვრება გვახსენებს, რომ თითოეული
ადამიანის უკან საკუთარი ისტორია დგას, ხოლო
დროული დახმარება და ზრუნვა ხშირად ახალი
ცხოვრების დასაწყისად იქცევა. სწორედ ასეთი
ისტორიები აძლიერებს ჩვენს რწმენას, რომ ღირსეული
სიბერე, უსაფრთხო გარემო და ადამიანური სითბო
ყველასთვის ხელმისაწვდომი უნდა იყოს.

დღეს როზა აღარ არის მარტო. იგი „ჩემი მორდუს“
დიდი ოჯახის წევრია – ოჯახის, სადაც ზრუნვა
ყოველდღიური რეალობაა და სადაც თითოეულ
ადამიანს ახალი იმედის პოვნის შესაძლებლობა ეძლევა.



ჩვენი ორგანიზაციის ბენეფიციარებისთვის კიდევ ერთი დაუვიწყარი დღე ზუზუმბოს
ტყეში გამართული ლაშქრობით აღინიშნა. ბუნებაში გატარებულმა დრომ ბავშვებს
ახალი შთაბეჭდილებები, დადებითი ემოციები და ენერგია შესძინა. სუფთა ჰაერში
სეირნობის შემდეგ მათ აქტიურად ითამაშეს, დაათვალიერეს ტყის გარემო და ნამდვილი
სალაშქრო თავგადასავალი მოიწყვეს. ბავშვების მხიარულებამ და ჟრიამულმა მთელი ტყე
გააცოცხლა, ხოლო ერთად გატარებულმა დღემ მათ შორის მეგობრობა და
ურთიერთობები კიდევ უფრო გაამყარა.

ლაშქრობა ბავშვების ფიზიკური, ემოციური და შემეცნებითი განვითარების
მნიშვნელოვანი ნაწილია. ბუნებასთან უშუალო კონტაქტი ხელს უწყობს მათ ფსიქო-
სოციალურ და ფიზიკურ კეთილდღეობას, აძლიერებს გარემოსადმი ინტერესს და
ეკოლოგიური პასუხისმგებლობის განცდას უყალიბებს. ამავდროულად, მსგავსი
აქტივობები ბავშვებს აძლევს შესაძლებლობას, დროებით მოსწყდნენ ციფრულ სივრცეს და
დრო აქტიურ და ჯანსაღ გარემოში გაატარონ.

ჩვენთვის მნიშვნელოვანია, თითოეულ ბენეფიციარს შევუქმნათ შესაძლებლობა,
მონაწილეობა მიიღოს ისეთ გამოცდილებებში, რომლებიც მათ განვითარებას, ახალი
ინტერესების აღმოჩენასა და სოციალური უნარების გაძლიერებას უწყობს ხელს. სწორედ
ასეთი აქტივობებით ვცდილობთ, ბავშვებს შევუქმნათ გარემო, სადაც ისინი შეძლებენ
ბედნიერი ბავშვობის მოგონებების დაგროვებას, საკუთარი შესაძლებლობების
აღმოჩენასა და მომავალში თავდაჯერებულ ადამიანებად ჩამოყალიბებას.

მცირე საოჯახო ტიპის ბავშვთა სახლების
საგაზაფხულო ლაშქრობა

CHCA მსტ ბავშვთა სახლების პროგრამას ახორციელებს საქართველოს დევნილთა, შრომის, ჯანმრთელობისა და
სოციალური დაცვის სამინისტროს მხარდაჭერით



რეინტეგრაცია დაბრუნებული მიგრანტების მხარდაჭერის მნიშვნელოვანი ნაწილია,
რომელიც მათ ეხმარება სამშობლოში დაბრუნების შემდეგ ახალი შესაძლებლობების
შექმნაში, პროფესიული გზის გაგრძელებასა და ეკონომიკურ გაძლიერებაში. სწორედ ამ
მიზანს ემსახურება CHCA-სა და შვეიცარიის სოციალური სერვისის (SSI) პარტნიორობის
ფარგლებში მიმდინარე პროექტი „შვეიცარიიდან საქართველოში დაბრუნებული
მიგრანტების მხარდაჭერა“, რომლის ფარგლებშიც დაბრუნებულ ბენეფიციარებს
შესაძლებლობა აქვთ მიიღონ საჭირო მხარდაჭერა საკუთარი იდეების რეალიზებისთვის.

ირაკლი საქართველოში შვეიცარიიდან დაბრუნების შემდეგ ჩაერთო პროექტში, რომლის
დახმარებითაც შეძლო საკუთარი პროფესიული გამოცდილების გამოყენება და დიდი ხნის
მიზნის - საკუთარი სამკერვალო საამქროს შექმნის - განხორციელება.

პროექტის ფარგლებში რეინტეგრაციის გუნდმა შეაფასა ირაკლის პროფესიული უნარები,
ასევე დეტალურად განიხილა მისი ბიზნეს გეგმის მდგრადობა და შესაბამისობა
ადგილობრივ საბაზრო მოთხოვნებთან. წარმატებული შეფასების შემდეგ, ბიზნეს იდეა
წარედგინათ პარტნიორებს, რის შედეგადაც ირაკლიმ მიიღო 3000 შვეიცარიული ფრანკის
ოდენობის მხარდაჭერა.

მიღებული მხარდაჭერით CHCA-მ ირაკლისთვის შეიძინა სამკერვალო საამქროს
ფუნქციონირებისთვის აუცილებელი პროფესიონალური აღჭურვილობა - სხვადასხვა
ტიპის საკერავი მანქანები და საჭირო სახარჯი მასალები. გუნდის მხარდაჭერით მან
შეძლო ტექნიკური და ადმინისტრაციული საკითხების მოგვარება, საკუთარი საწარმოს
გახსნა და დღეს უკვე წარმატებით აგრძელებს საქმიანობას ადგილობრივ ბაზარზე.

შვეიცარიიდან საქართველოში დაბრუნების
პროგრამა, გზა საკუთარ მდგრად ბიზნესამდე

პროექტი ხორციელდება საერთაშორისო სოციალური სერვისების (ISS) შვეიცარიის ოფისის მხარდაჭერით.

„ჩემთვის აღნიშნული მხარდაჭერა
იყო უმნიშვნელოვანესი სტიმული. ამ
დახმარების წყალობით შევძელი
საჭირო ინვენტარის შეძენა,
საკუთარი საქმის წამოწყება და
საქართველოში წარმატებული
რეინტეგრაცია“ - აღნიშნავს ირაკლი.

ირაკლის ისტორია კიდევ ერთხელ
აჩვენებს, რომ დაბრუნებული
მიგრანტების მხარდაჭერა მხოლოდ
დახმარების გაწევას არ ნიშნავს - ეს
არის შესაძლებლობების შექმნა,
რომელიც ადამიანებს აძლევს
საშუალებას, საკუთარი უნარები
გამოიყენონ, განავითარონ ბიზნესი და
დამოუკიდებლად შექმნან მდგრადი
მომავალი საქართველოში.



ჰუმანიტარული საჭიროებები აფხაზეთში და
კოორდინაციის მექანიზმების გაძლიერების

მნიშვნელობა

ავტორი: დაჩი ახვლედიანი

დღეს, აფხაზეთის რეგიონში არსებული სოციალური გამოწვევების საპასუხოდ, რეალური ჰუმანიტარული
საჭიროებების პრიორიტეტიზაცია და მათზე სწრაფი რეაგირება კრიტიკულად მნიშვნელოვან ამოცანას
წარმოადგენს.

ჩვენი დაკვირვებით, აფხაზეთის შვიდივე რაიონში ხანდაზმულთა სულ მცირე 20% საჭიროებს მყისიერ
ჰუმანიტარულ მხარდაჭერას, რადგანაც ისინი მძიმე სოციალურ მდგომარეობაში იმყოფებიან. მათი
უმეტესობა ცხოვრობს საერთაშორისო სტანდარტებთან სრულიად შეუსაბამო და სიცოცხლისთვის საშიშ
პირობებში - გაუმართავი ელექტროსისტემით, დაზიანებული სახურავითა და წყალმომარაგების
ინფრასტრუქტურით.

ამასთანავე, შშმ პირთა ინტეგრაციისა და სოციალიზაციის პროცესი ფაქტობრივად გაყინულია. ამ
მიმართულებით არსებული ჩართულობა, ძირითადად, სხვადასხვა პროექტის ფარგლებში ერთჯერად
აქტივობებს მოიცავს, მაშინ როდესაც სასიცოცხლოდ მნიშვნელოვანია უწყვეტი, ინტენსიური საინფორმაციო
კამპანიების წარმოება და ამ ადამიანების პირდაპირი მხარდაჭერის უზრუნველყოფა.

ბოლო პერიოდში ტრადიციულ ჰუმანიტარულ საჭიროებებს კლიმატის ცვლილებით გამოწვეული
კრიზისებიც დაემატა. კერძოდ, გასულ წელს რეგიონში ორჯერ დაფიქსირებულმა მასშტაბურმა
წყალდიდობამ რამდენიმე სოფელი მნიშვნელოვნად დააზიანა - მოსახლეობამ დაკარგა საცხოვრებელი,
განადგურდა მოსავალი და საარსებო წყაროები. აღნიშნული დინამიკა ადგილზე მომუშავე აქტორებისგან
გაცილებით უფრო მოქნილ და სისტემურ მიდგომებს მოითხოვს.

მიუხედავად იმისა, რომ ადგილობრივ სამოქალაქო ორგანიზაციებს აქვთ რესურსების სწრაფად
მობილიზებისა და საჭიროებების იდენტიფიცირების უნარი, ველზე კოორდინირებული და ოპერატიული
რეაგირება კვლავ სუსტ რგოლად რჩება. დღეისათვის:

ჰუმანიტარულ ორგანიზაციებს შორის თანამშრომლობა წერტილოვანი, ფრაგმენტული და არამდგრადია;
კოორდინაციის ერთიანი მექანიზმის არარსებობის გამო, ველზე საქმიანობის ეფექტიანობა მცირდება;
რეგიონში არ არსებობს მობილური ჯგუფი, რომელიც კრიზისულ სიტუაციებში შეთანხმებულად და
ოპერატიულად იმოქმედებს.

არსებული გამოწვევების საპასუხოდ და მუშაობის ეფექტიანობის გასაზრდელად, აუცილებელია სამოქალაქო
სექტორმა კრიტიკულად გადააფასოს საკუთარი ქმედითუნარიანობა და გადადგას შემდეგი ნაბიჯები:

1.ქსელის შექმნა – ჰუმანიტარული ორგანიზაციების გაერთიანებული ქსელის ფორმირება, რომელიც
უზრუნველყოფს მუდმივ თანამშრომლობას, გამოცდილების გაზიარებასა და საერთაშორისო
სტანდარტების დანერგვას;

2.სწრაფი რეაგირების მობილური ჯგუფები – აღნიშნული ქსელის ბაზაზე სპეციალური მობილური
ჯგუფების ჩამოყალიბება, რომლებიც კრიზისების დროს კოორდინირებულად და ოპერატიულად
ჩაერთვებიან რეაგირების პროცესში;

3.პრინციპების დაცვა – ნებისმიერი ერთობლივი აქტივობა და გადამზადების პროცესი უნდა
განხორციელდეს „არ ავნო“ და „არავინ დარჩეს ყურადღების მიღმა“ პრინციპების, აგრეთვე მაღალი
ეთიკური სტანდარტების მკაცრი დაცვით.

სამოქალაქო სექტორის მხრიდან საკუთარი მობილურობისა და
ოპერატიულობის კრიტიკული გადაფასება, ასევე ერთიანი
კოორდინაციის მექანიზმების დანერგვა, მნიშვნელოვნად გაზრდის
რეგიონში ჰუმანიტარული საქმიანობის ეფექტიანობას და
უზრუნველყოფს კრიზისებზე უფრო სწრაფ, კოორდინირებულ და
მდგრად რეაგირებას.



CHCA ISS-ის გენერალურ ასამბლეაზე 

თბილისი  
+995 2 944 544 
communications@chca.org.ge
ა.წერეთლის გამზირი N 41

მოხარულები ვართ გაგიზიაროთ ივნისის მნიშვნელოვანი სიახლე - საქველმოქმედო ჰუმანიტარული ცენტრი
“აფხაზეთი“ (CHCA), საერთაშორისო ქსელის „საერთაშორისო სოციალური სერვისები“ (ISS) წევრი და
წარმომადგენელი საქართველოში ბავშვთა უფლებების დაცვის საკითხებში, სამუშაო ვიზიტით
ბულგარეთის დედაქალაქ სოფიაში იმყოფებოდა. CHCA-ს პარტნიორობის მენეჯერი დაესწრო ორ
მნიშვნელოვანი ფორმატის შეხვედრას: ISS-ის გენერალური ასამბლეას (საერთაშორისო საბჭო) და
პროფესიული საკონსულტაციო კომიტეტის (PAC) სხდომას.

გლობალური ქსელის ამ მნიშველოვან ფორმატში მონაწილეობა CHCA-სთვის განსაკუთრებულია, როგორც
საქართველოს წარმომადგენელი ორგანიზაციის პოზიციონირების, ასევე საერთაშორისო ასპარეზზე ჩვენი
ინსტიტუციური გაძლიერების თვალსაზრისით. ღონისძიება წარმოადგენს უმნიშვნელოვანეს პლატფორმას
ბავშვთა უფლებების დაცვის მიმართულებით თანამედროვე მიდგომების, პრაქტიკებისა და საერთაშორისო
გამოცდილების გაზიარებისთვის, რაც ხელს შეგვიწყობს ჩვენი პროექტების კიდევ უფრო ეფექტიანად
დაგეგმვასა და განხორციელებაში.

ასამბლეაში მონაწილეობამ მოგვცა უნიკალური შესაძლებლობა, პირისპირ შევხვედროდით და მჭიდრო
კავშირები დაგვემყარებინა საერთაშორისო ქსელის წევრებთან მსოფლიოს სხვადასხვა წერტილიდან.
პარტნიორებთან გამართული სამუშაო შეხვედრები და დისკუსიები საფუძველს უყრის სამომავლო
მრავალმხრივ თანამშრომლობას, ახალი გლობალური ინიციატივების წამოწყებასა და ერთობლივი,
ტრანსსასაზღვრო პროექტების განვითარებას, რაც საქართველოში ბავშვთა დაცვის მექანიზმებს კიდევ
უფრო ეფექტურსა და შედეგზე ორიენტირებულს გახდის.

სქსელს, ასევე უმასპინძლა შვეიცარიის
ელჩმა ბულგარეთში, ბატონმა პიერ
ჰაგმანმა. მიღება შესანიშნავი
პლატფორმა აღმოჩნდა კავშირების
გასაღრმავებლად იმ ინსტიტუტებთან,
რომლებიც შვეიცარიის მხარდაჭერით
აქტიურად მუშაობენ ბავშვთა
უფლებების დაცვასა განათლების
ხელმისაწვდომობაზე.

ჩვენ ვაგრძელებთ მუშაობას, რათა
საერთაშორისო სტანდარტები და
საუკეთესო პრაქტიკა დავნერგოთ
საქართველოში თითოეული ბავშვის
კეთილდღეობისთვის! 

ქუთაისი
+995 431 777 997 
kutaisi@chca.org.ge
ტ.ტაბიძის ქ. N 29

ზუგდიდი
+995 2 152 911 
zugdidi@chca.org.ge
რ.თაბუკაშვილის ქ. N 21

თელავი
+995 591 349 532 
cypp@chca.org.ge
ვ.სეხნიაშვილის ქ. N 16

მულტიფუნქციური სათემო ცენტრი “ჩემი მორდუ”
+995 577 960 444
hotline@chca.org.ge
სოფ.რუხი, ზუგდიდი

სამუშაო შეხვედრების ფარგლებში, პროფესიულმა საკონსულტაციო კომიტეტმა (PAC) და სამუშაო
ჯგუფებმა განიხილეს გლობალური სოციალური მუშაობის უმნიშვნელოვანესი თემები, მათ შორის -
ტრანსსასაზღვრო ოჯახური ძალადობა და მისი გადაჭრის გზები, წარმოშობის ძიება, ხელოვნური
ინტელექტი, თანამედროვე გამოწვევები და ინოვაციები სოციალური მუშაობაში.


	2026 წლის II კვარტლის ბიულეტენი
	(#82)
	კვარტლის სტატია
	ჰუმანიტარული საჭიროებები აფხაზეთში  და კოორდინაციის მექანიზმების გაძლიერების მნიშვნელობა
	ჩვენი პროგრამები


	ეკოფესტივალი ფოთში  “მწვანე მომავალი ჩვენი ეზოდან იწყება”
	პროექტი ხორციელდება გაეროს განვითარების პროგრამისა (UNDP Georgia) და დანიის მთავრობის მხარდაჭერით, პროექტის "მწვანე მომავალი, უფლებებისა და სტაბილურობის განმტკიცება" ფარფლებში.

	შშმ ბავშვთა დღის ცენტრი და საფეხბურთო კლუბი “ოდიში 1919” ეკოფესტივალზე
	პროექტი ხორციელდება გაეროს განვითარების პროგრამისა (UNDP Georgia) და დანიის მთავრობის მხარდაჭერით, პროექტის "მწვანე მომავალი, უფლებებისა და სტაბილურობის განმტკიცება" ფარფლებში.

	ახალი შესაძლებლობა ღირსეული ცხოვრებისათვის – ზამერა კილანავას ისტორია
	80 წლის ზამერა კილანავას ცხოვრება ჯანმრთელობის სერიოზულმა პრობლემებმა მნიშვნელოვნად შეცვალა. პირველად ინსულტი 18 წლის წინ გადაიტანა, 5 წლის წინ კი ჯანმრთელობის მდგომარეობა განმეორებითმა ინსულტმა კიდევ უფრო დაამძიმა. შედეგად, ქალბატონი ზამერა სრულად გახდა დამოკიდებული სხვა ადამიანების დახმარებაზე - მას აღარ შეუძლია დამოუკიდებლად გადაადგილება და საკუთარი თავის მოვლა, რაც მრავალი წლის განმავლობაში მისთვის ყოველდღიური გამოწვევა იყო.
	2026 წლის იანვრიდან ქალბატონი ზამერა ჩაერთო შინმოვლით მომსახურების სახელმწიფო პროგრამაში, რომელსაც ზუგდიდში საქველმოქმედო ჰუმანიტარული ცენტრი „აფხაზეთი“ (CHCA) ახორციელებს. პროგრამაში ჩართვის შემდეგ მან დაიწყო მომსახურების მიღება, რაც ითვალისწინებს რეგულარულ ვიზიტებს შინმოვლის გუნდის წევრებისაგან. გუნდი ზრუნავს მის ყოველდღიურ საჭიროებებზე, ჯანმრთელობის მდგომარეობის მონიტორინგზე, ჰიგიენის დაცვასა და უსაფრთხო გარემოს უზრუნველყოფაზე.
	მნიშვნელოვანი მხარდაჭერა აღმოჩნდა ორგანიზაციის მიერ დამატებით გადაცემული აბაზანის სკამიც. ერთი შეხედვით მარტივმა მოწყობილობამ საგრძნობლად გაამარტივა მისი ყოველდღიური ცხოვრება. აბაზანის სკამის გამოყენებით ჰიგიენური პროცედურები უფრო უსაფრთხო, კომფორტული და ღირსეული გახდა როგორც თავად ქალბატონი ზამერასთვის, ისე მისი მომვლელებისთვის.
	პროგრამაში ჩართვის შემდეგ მნიშვნელოვნად გაუმჯობესდა ბენეფიციარის ცხოვრების ხარისხიც. რეგულარული ზრუნვა და პროფესიონალური მხარდაჭერა მას უფრო დაცულად და მზრუნველ გარემოში ყოფნის შესაძლებლობას აძლევს. ოჯახის წევრებისთვის კი შემცირდა ფიზიკური და ემოციური დატვირთვა, რომელიც მძიმე მდგომარეობაში მყოფი ახლობლის ყოველდღიურ მოვლას უკავშირდება.
	ქალბატონი ზამერას ისტორია ნათლად აჩვენებს, რამდენად მნიშვნელოვანია შინმოვლის მომსახურება იმ ადამიანებისთვის, რომლებიც ჯანმრთელობის მდგომარეობის გამო დამოუკიდებლად ვეღარ ახერხებენ ყოველდღიურ ცხოვრებაში ჩართვას. ხშირად სწორედ ასეთი მხარდაჭერა ხდება ის რესურსი, რომელიც არა მხოლოდ საჭირო სერვისებს უზრუნველყოფს, არამედ ადამიანს ღირსების, უსაფრთხოებისა და მზრუნველობის შეგრძნებას უბრუნებს.
	საქველმოქმედო ჰუმანიტარული ცენტრი „აფხაზეთი“ აგრძელებს ზრუნვას იმ ადამიანებზე, რომელთაც ყველაზე მეტად სჭირდებათ მხარდაჭერა, რათა თითოეულ ბენეფიციარს ჰქონდეს შესაძლებლობა იცხოვროს უფრო უსაფრთხო, კომფორტულ და ღირსეულ გარემოში.

	როზას ამბავი - ხანდაზმულთა 24-საათიანი ზრუნვის ცენტრი “ჩემი მორდუ”
	63 წლის როზა ზაქარაია უკვე მეორე წელია ჩვენი ხანდაზმულთა 24 საათიანი ზრუნვის ცენტრის „ჩემი მორდუ“-ს ბენეფიციარია. თუმცა მისი გზა აქამდე მარტივი არ ყოფილა.
	როზა მრავალი წლის განმავლობაში აფხაზეთში ცხოვრობდა. მისი ცხოვრების ისტორია სავსეა რთული გამოცდილებებითა და გამოწვევებით, რომელთა შესახებ საუბარი მისთვის დღემდე მტკივნეულია. წლების განმავლობაში მას ოჯახში ძალზე მძიმე და სტრესულ პირობებში უწევდა ცხოვრება, მაგრამ გარემო პირობებისა და არსებული სოციალური რეალობის გამო, ამ პრობლემას სათანადო ყურადღება არ ექცეოდა. მძიმე ყოველდღიურობამ, იზოლაციამ და მუდმივმა სტრესმა მისი ჯანმრთელობაც მნიშვნელოვნად დააზარალა.
	2025 წელს როზას ჯანმრთელობის მდგომარეობა იმდენად დამძიმდა, რომ იგი რუხის კლინიკაში აღმოჩნდა. მის გვერდით გამოჩნდნენ ადამიანები, რომლებმაც ინფორმაცია მიაწოდეს შესაბამის უწყებებს. ერთობლივი ძალისხმევით კი, შესაძლებელი გახდა როზას ჩართვა „ჩემი მორდუს“ პროგრამაში.
	თავშესაფარში მოსვლისას როზას ყველაზე მეტად სჭირდებოდა უსაფრთხო გარემო, მზრუნველობა და თანადგომა. დღეს მისი ცხოვრება სრულიად განსხვავებულია. „ჩემი მორდუ“ მას 24-საათიან ზრუნვას სთავაზობს -  სამედიცინო, საყოფაცხოვრებო, სოციალურ და ფსიქოლოგიურ მხარდაჭერას. პერსონალი ყოველდღიურად ზრუნავს მის ჯანმრთელობასა და კეთილდღეობაზე, ხოლო ცენტრის ბენეფიციარებთან ერთად გატარებული დრო მას კვლავ საზოგადოებრივი ცხოვრების ნაწილად აგრძნობინებს თავს.
	როზა აქტიურად მონაწილეობს ცენტრში გამართულ ღონისძიებებსა და აქტივობებში. უყვარს სხვა ბენეფიციარებთან ურთიერთობა, დღესასწაულების აღნიშვნა, საერთო შეხვედრები და ის სითბო, რომელიც „ჩემი მორდუს“ ოჯახში სუფევს. მისთვის განსაკუთრებულ მნიშვნელობას იძენს ის გარემო, სადაც აღარ არის შიში, დაუცველობა და მარტოობა.
	დღეს როზას ისტორიაში ყველაზე მნიშვნელოვანი სიტყვა „უსაფრთხოებაა“. უსაფრთხოება, რომელიც მას საშუალებას აძლევს მშვიდად იცხოვროს, იზრუნოს საკუთარ ჯანმრთელობაზე და იცოდეს, რომ მის გვერდით არიან ადამიანები, რომლებსაც მისი ბედი გულთან ახლოს მიაქვთ.
	როზას ცხოვრება გვახსენებს, რომ თითოეული ადამიანის უკან საკუთარი ისტორია დგას, ხოლო დროული დახმარება და ზრუნვა ხშირად ახალი ცხოვრების დასაწყისად იქცევა. სწორედ ასეთი ისტორიები აძლიერებს ჩვენს რწმენას, რომ ღირსეული სიბერე, უსაფრთხო გარემო და ადამიანური სითბო ყველასთვის ხელმისაწვდომი უნდა იყოს.
	დღეს როზა აღარ არის მარტო. იგი „ჩემი მორდუს“ დიდი ოჯახის წევრია – ოჯახის, სადაც ზრუნვა ყოველდღიური რეალობაა და სადაც თითოეულ ადამიანს ახალი იმედის პოვნის შესაძლებლობა ეძლევა.

	მცირე საოჯახო ტიპის ბავშვთა სახლების საგაზაფხულო ლაშქრობა
	ჩვენი ორგანიზაციის ბენეფიციარებისთვის კიდევ ერთი დაუვიწყარი დღე ზუზუმბოს ტყეში გამართული ლაშქრობით აღინიშნა. ბუნებაში გატარებულმა დრომ ბავშვებს ახალი შთაბეჭდილებები, დადებითი ემოციები და ენერგია შესძინა. სუფთა ჰაერში სეირნობის შემდეგ მათ აქტიურად ითამაშეს, დაათვალიერეს ტყის გარემო და ნამდვილი სალაშქრო თავგადასავალი მოიწყვეს. ბავშვების მხიარულებამ და ჟრიამულმა მთელი ტყე გააცოცხლა, ხოლო ერთად გატარებულმა დღემ მათ შორის მეგობრობა და ურთიერთობები კიდევ უფრო გაამყარა.
	ლაშქრობა ბავშვების ფიზიკური, ემოციური და შემეცნებითი განვითარების მნიშვნელოვანი ნაწილია. ბუნებასთან უშუალო კონტაქტი ხელს უწყობს მათ ფსიქო-სოციალურ და ფიზიკურ კეთილდღეობას, აძლიერებს გარემოსადმი ინტერესს და ეკოლოგიური პასუხისმგებლობის განცდას უყალიბებს. ამავდროულად, მსგავსი აქტივობები ბავშვებს აძლევს შესაძლებლობას, დროებით მოსწყდნენ ციფრულ სივრცეს და დრო აქტიურ და ჯანსაღ გარემოში გაატარონ.
	ჩვენთვის მნიშვნელოვანია, თითოეულ ბენეფიციარს შევუქმნათ შესაძლებლობა, მონაწილეობა მიიღოს ისეთ გამოცდილებებში, რომლებიც მათ განვითარებას, ახალი ინტერესების აღმოჩენასა და სოციალური უნარების გაძლიერებას უწყობს ხელს. სწორედ ასეთი აქტივობებით ვცდილობთ, ბავშვებს შევუქმნათ გარემო, სადაც ისინი შეძლებენ ბედნიერი ბავშვობის მოგონებების დაგროვებას, საკუთარი შესაძლებლობების აღმოჩენასა და მომავალში თავდაჯერებულ ადამიანებად ჩამოყალიბებას.

	შვეიცარიიდან საქართველოში დაბრუნების პროგრამა, გზა საკუთარ მდგრად ბიზნესამდე
	რეინტეგრაცია დაბრუნებული მიგრანტების მხარდაჭერის მნიშვნელოვანი ნაწილია, რომელიც მათ ეხმარება სამშობლოში დაბრუნების შემდეგ ახალი შესაძლებლობების შექმნაში, პროფესიული გზის გაგრძელებასა და ეკონომიკურ გაძლიერებაში. სწორედ ამ მიზანს ემსახურება CHCA-სა და შვეიცარიის სოციალური სერვისის (SSI) პარტნიორობის ფარგლებში მიმდინარე პროექტი „შვეიცარიიდან საქართველოში დაბრუნებული მიგრანტების მხარდაჭერა“, რომლის ფარგლებშიც დაბრუნებულ ბენეფიციარებს შესაძლებლობა აქვთ მიიღონ საჭირო მხარდაჭერა საკუთარი იდეების რეალიზებისთვის.
	ირაკლი საქართველოში შვეიცარიიდან დაბრუნების შემდეგ ჩაერთო პროექტში, რომლის დახმარებითაც შეძლო საკუთარი პროფესიული გამოცდილების გამოყენება და დიდი ხნის მიზნის - საკუთარი სამკერვალო საამქროს შექმნის - განხორციელება.
	პროექტის ფარგლებში რეინტეგრაციის გუნდმა შეაფასა ირაკლის პროფესიული უნარები, ასევე დეტალურად განიხილა მისი ბიზნეს გეგმის მდგრადობა და შესაბამისობა ადგილობრივ საბაზრო მოთხოვნებთან. წარმატებული შეფასების შემდეგ, ბიზნეს იდეა წარედგინათ პარტნიორებს, რის შედეგადაც ირაკლიმ მიიღო 3000 შვეიცარიული ფრანკის ოდენობის მხარდაჭერა.
	მიღებული მხარდაჭერით CHCA-მ ირაკლისთვის შეიძინა სამკერვალო საამქროს ფუნქციონირებისთვის აუცილებელი პროფესიონალური აღჭურვილობა - სხვადასხვა ტიპის საკერავი მანქანები და საჭირო სახარჯი მასალები. გუნდის მხარდაჭერით მან შეძლო ტექნიკური და ადმინისტრაციული საკითხების მოგვარება, საკუთარი საწარმოს გახსნა და დღეს უკვე წარმატებით აგრძელებს საქმიანობას ადგილობრივ ბაზარზე.
	„ჩემთვის აღნიშნული მხარდაჭერა იყო უმნიშვნელოვანესი სტიმული. ამ დახმარების წყალობით შევძელი საჭირო ინვენტარის შეძენა, საკუთარი საქმის წამოწყება და საქართველოში წარმატებული რეინტეგრაცია“ - აღნიშნავს ირაკლი.
	ირაკლის ისტორია კიდევ ერთხელ აჩვენებს, რომ დაბრუნებული მიგრანტების მხარდაჭერა მხოლოდ დახმარების გაწევას არ ნიშნავს - ეს არის შესაძლებლობების შექმნა, რომელიც ადამიანებს აძლევს საშუალებას, საკუთარი უნარები გამოიყენონ, განავითარონ ბიზნესი და დამოუკიდებლად შექმნან მდგრადი მომავალი საქართველოში.


	ჰუმანიტარული საჭიროებები აფხაზეთში და კოორდინაციის მექანიზმების გაძლიერების მნიშვნელობა
	CHCA ISS-ის გენერალურ ასამბლეაზე
	მოხარულები ვართ გაგიზიაროთ ივნისის მნიშვნელოვანი სიახლე - საქველმოქმედო ჰუმანიტარული ცენტრი “აფხაზეთი“ (CHCA), საერთაშორისო ქსელის „საერთაშორისო სოციალური სერვისები“ (ISS) წევრი და წარმომადგენელი საქართველოში ბავშვთა უფლებების დაცვის საკითხებში, სამუშაო ვიზიტით ბულგარეთის დედაქალაქ სოფიაში იმყოფებოდა. CHCA-ს პარტნიორობის მენეჯერი დაესწრო ორ მნიშვნელოვანი ფორმატის შეხვედრას: ISS-ის გენერალური ასამბლეას (საერთაშორისო საბჭო) და პროფესიული საკონსულტაციო კომიტეტის (PAC) სხდომას.
	გლობალური ქსელის ამ მნიშველოვან ფორმატში მონაწილეობა CHCA-სთვის განსაკუთრებულია, როგორც საქართველოს წარმომადგენელი ორგანიზაციის პოზიციონირების, ასევე საერთაშორისო ასპარეზზე ჩვენი ინსტიტუციური გაძლიერების თვალსაზრისით. ღონისძიება წარმოადგენს უმნიშვნელოვანეს პლატფორმას ბავშვთა უფლებების დაცვის მიმართულებით თანამედროვე მიდგომების, პრაქტიკებისა და საერთაშორისო გამოცდილების გაზიარებისთვის, რაც ხელს შეგვიწყობს ჩვენი პროექტების კიდევ უფრო ეფექტიანად დაგეგმვასა და განხორციელებაში.
	ასამბლეაში მონაწილეობამ მოგვცა უნიკალური შესაძლებლობა, პირისპირ შევხვედროდით და მჭიდრო კავშირები დაგვემყარებინა საერთაშორისო ქსელის წევრებთან მსოფლიოს სხვადასხვა წერტილიდან. პარტნიორებთან გამართული სამუშაო შეხვედრები და დისკუსიები საფუძველს უყრის სამომავლო მრავალმხრივ თანამშრომლობას, ახალი გლობალური ინიციატივების წამოწყებასა და ერთობლივი, ტრანსსასაზღვრო პროექტების განვითარებას, რაც საქართველოში ბავშვთა დაცვის მექანიზმებს კიდევ უფრო ეფექტურსა და შედეგზე ორიენტირებულს გახდის.
	სამუშაო შეხვედრების ფარგლებში, პროფესიულმა საკონსულტაციო კომიტეტმა (PAC) და სამუშაო ჯგუფებმა განიხილეს გლობალური სოციალური მუშაობის უმნიშვნელოვანესი თემები, მათ შორის - ტრანსსასაზღვრო ოჯახური ძალადობა და მისი გადაჭრის გზები, წარმოშობის ძიება, ხელოვნური ინტელექტი, თანამედროვე გამოწვევები და ინოვაციები სოციალური მუშაობაში.
	სქსელს, ასევე უმასპინძლა შვეიცარიის ელჩმა ბულგარეთში, ბატონმა პიერ ჰაგმანმა. მიღება შესანიშნავი პლატფორმა აღმოჩნდა კავშირების გასაღრმავებლად იმ ინსტიტუტებთან, რომლებიც შვეიცარიის მხარდაჭერით აქტიურად მუშაობენ ბავშვთა უფლებების დაცვასა განათლების ხელმისაწვდომობაზე.
	ჩვენ ვაგრძელებთ მუშაობას, რათა საერთაშორისო სტანდარტები და საუკეთესო პრაქტიკა დავნერგოთ საქართველოში თითოეული ბავშვის კეთილდღეობისთვის!

